
Қазақ халқының 
қолданбалы-сəндік өнері



        Қазақтарда зергерлік өнер ұрпақтан- 
ұрпаққа беріліп, өнер құпиясы мұқият сақталған. 
Зергерлер мен темір ұсталары сəндік қолданбалы 
өнер бұйымдарын металдан, күміс пен мыс, темірден 
жасады. Бұл өнердің техникалық жəне сəндік бұйымдар 
жасау түрінің басы қола дəуірінде б.з.д. II ғасырда, өмір 
сүрген сақ-сарматтардың дəстүрінен жəне үйсін, кангуй, 
ғұн өнерінен басталады. Зергерлік бұйымдардың пішіні-
де, бүтіндей бөліктері-де, материалы мен 
ондағы өрнектері-де сол дəуірдегі наным-сенімге 
байланысты болды. Ондағы əшекейлік тастар мен 
күмістер күрделі функцияларды атқарды. Зергер мен 
оның құралдарының ерекше бір сиқырлы күші бар деп 
есептелінді. Əсіресе көрік қасиетті саналған. 





 Зергерлер алтын мен күміс, жез бен мысты кенінен 
қолданған. Солардың арасында көбірек қолданғаны күміс. 
Күмістің тартымды, сыйқырлы қасиеті бар деп есептелінген. 
Күмістің тіл-көзден, түрлі сырқаттан сақтайтын, тазартатын 
қасиеті бар деп сенген. Сондықтан да үй шаруасындағы əйел 
ас қамдаса да, бала шомылдырса да қолынан күміс жүзігін 
алмаған. 



 Төсеніш бұйымдары. Тұскиіз- сəндік үшін төсектің тұсына 

ұстайтын үй жиһаздарының бірі. Оны жасау үшін нығыз басылған жұқа 
киіз таңдалып алынады. Тұскиізді безендіріп, əшекейлеу үшін түсті 
барқыттар, жібек, шұға т.б. маталардан бетіне ою-өрнектер тігіледі. 
Текемет- бетіне түрлі түсті ою-өрнек басылған киіз. Оның бетіне жүнді 
бояп, ою-өрнек жасап, киіз басқан əдіспен басады. Сырмақ- киізден 
сырып оюлап жасалған төсеніш. Екі түсті киізден оймалаған немесе 
үстіне матадан ою басқан тігістеріне жиек басып, сырып жасайды. 
Қоржын- өрмек құрып тоқылатын бұйым. Ұзындығы 120 см, ені 50 см 
болады. Ердің артына бөктеріп жүру үшін екі басты етіп жасалған 
қапшық. Аяққап – ыдыс-аяқ салуға арналған қапшық. Ол көбінесе 
киізден жасалады. Алаша- əр түрлі жүннен немесе түрлі түске боялған 
мақта мен жүннен тоқылған төсеніш. Алаша терме жəне қақпа алаша 
деп екіге бөлінеді. Төсеніш ретінде қолданады. Тұтқыш- ас пісіретін 
қазанды оттан көтеріп түсіргенде қолды күйдірмеу, қазанның күйесін 
қолға жұқтырмау үшін киізден жасалған екі қолғап. Оның ұзын етіп 
жасалған бауы болады.





Ағаштан жасалған бұйымдар. Сандық киім кешек тағы басқа 
заттарды салуға арналған ағаштан жасалған бұйым. Кебеже ағаштан 
жасалған əшекейлі сандық. Оған тамақ, ыдыс-аяқ салып сақтаған. 
Адалбақан- төрде тұратын киім ілетін өрнектелген бұтақты, не 
бұтақтарын қолдан жасаған сырық.




